ՀԻՄՆԱՎՈՐՈՒՄ

«Հայաստանի Հանրապետության 2020 թվականի պետական բյուջեում վերաբաշխում ու փոփոխություն և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի

1. Անհրաժեշտությունը. Ռազմատեխնիկական նշանակության ապրանքների մատակարարման դիմաց պարտավորությունների կատարում:
  2. Ընթացիկ իրավիճակը և խնդիրները. 2020թ. ընթացքում ՀՀ պաշտպանության նախարարության կողմից իրականացված գնումների գործընթացի արդյունքում տնտեսված միջոցների և մեկ գնման առարկայի մասով պահանջարկի բացակայությամբ ընդամենը՝ 1,076,330.0 հազ.դրամ միջոցները նախատեսվում է ուղղել ռազմատեխնիկական նշանակության ապրանքների մատակարարման դիմաց պարտավորությունների կատարմանը:
3. Տվյալ բնագավառում իրականացվող քաղաքականությունը. ՀՀ զինված ուժերի ապահովումն անհրաժեշտ միջոցներով:
         4. Կարգավորման նպատակը և բնույթը. Մատակարարման ենթակա ապրանքների դիմաց ՀՀ օրենսդրությամբ սահմանված կարգով պարտավորությունների ստանձնման և պայմանագրերի կնքման հնարավորությունների ապահովումը:
5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Վերը նշված նախագծի ընդունման արդյունքում ՀՀ 2020 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
